
  

         Көсембай негізгі мектебі 

         Қалиева Бұлбұл Сенбайқызы 

         Тақырыбы: Ана қолындағы кітап 

         Мақсаты:отбасылық оқу дәстүрінің өркендеуіне себеп болу, отбасылық   

                          қатынасты және ата –аналар мен балалардың бос уақытын бірге өткізу,     

                          аналарымыздың кітап оқу әдетін алға бастыру, олардың ақпараттық   

                          ағартушылығын ұйымдастыру. 

         Түрі: видеоролик 

      Ұлы ойшыл Абай атамыз адамға мінез ата –анасынан, ұстазынан және құрбысынан 

жұғады деген екен. Дана халқымыз «баланы жастан» деген ұстаныммен оның тәрбиесі 

мен біліміне ерекше көңіл бөліп, кішкентайынан өнер –білімге, кітапқа құштар болуы 

үшін барын салған. Кітап оқып білім нәрімен сусындап өскен баланың ойлау қабілеті 

ұшқыр, сөз саптауы жүйелі, есте сақтау қабілеті жоғары, әр түрлі салада білімі мол, 

танымы кең болады. 

      Баланың кітап оқығаны, оған жақын болғаны ең әуелі ата –анаға керек. «Кішінің 

құштарлығын кітапқа аудару – ересектердің ісі» – деп Мұзафар Әлімбаев атамыз 

айтқандай баланы кітапқа қызықтырудың бір жолы ата –аналардың өздерінің 

кітапшыл болып, біліктілікпен, биік талғаммен оқып, отбасы ошақ қасында әңгіме 

дүкен құрып, ондағы оқиғаны тілге тиек ете білуінде. Баланың кітапқа деген 

сүйіспеншілігін тудыру әрбір ата –ананың міндеті, борышы. 

       8 -наурыз әйелдер мерекесіне орай «Ана қолындағы кітап» атты видеороликтер 

арқылы кітапханамен  тығыз байланыста,  балаларымен  кітап парақтарын ақтарып, 

кітаппен достастырып жүрген  аналарымызды таныстырамыз. 

     

 

 

 

 

 

 

 

 

 

 

 

 

 

 



                                                       

 

 

 

 

 



       

 

         

 

 

 

 

 

 

 



 

 

 

 

 


